
QAYTA TIKLANADIGAN ENERGIYA 
MANBALARI: ZAMONAVIY GLOBAL 

TENDENSIYALAR VA OʻZBEKISTON UCHUN 
PERSPEKTIVLAR

ilmiy rahbar:
Bozarov Elyor Boboqulovich
Qarshi davlat universiteti
Turizm va marketing kafedrasi o‘qituvchisi
ORCID: 0000-0003-4403-4504

Annotatsiya: Ushbu maqola qayta tiklanadigan energiya manbalari (QTEM) sohasidagi global rivojlanish 
tendensiyalarini va ularning O‘zbekiston uchun amaliy ahamiyatini tahlil qiladi. Tadqiqotda quyosh, shamol, 
gidro va biogaz energiyasi kabi manbalarni joriy etish bo‘yicha yetakchi davlatlar tajribasi o‘rganilib, ushbu 
modellarning O‘zbekiston sharoitiga mos keluvchi jihatlari ajratib ko‘rsatiladi. Metodologik yondashuv sifatida 
statistik tahlil, hujjatli tahlil va taqqoslama usullar qo‘llanilgan. Natijalar O‘zbekistonning tabiiy salohiyati 
yuqoriligiga, ammo texnologik infratuzilma va investitsiya yetishmasligiga e’tibor qaratadi. Shuningdek, kadrlar 
tayyorlash va ilmiy-texnik hamkorlik muammoli jihat sifatida ko‘rsatib o‘tilgan. Mualliflar qayta tiklanuvchi 
energiyani rivojlantirishda davlat siyosatining barqaror va uzoq muddatli bo‘lishi lozimligini ta’kidlaydi. Jahon 
amaliyotini lokalizatsiya qilish orqali O‘zbekistonda ushbu sohaga oid yondashuvlar samaradorligini oshirish 
bo‘yicha tavsiyalar beriladi.

Kalit so‘zlar: qayta tiklanadigan energiya, O‘zbekiston, investitsiya, quyosh, shamol, biogaz, texnologik 
innovatsiya, energiya siyosati, barqarorlik, kadrlar, hududiy salohiyat.
Abstract: This paper investigates the global development trends of renewable energy sources (RES) and 
evaluates their practical relevance for Uzbekistan. It examines the international experiences of leading 
countries in implementing solar, wind, hydro, and biogas energy, emphasizing their transferable aspects for 
Uzbekistan. The research methodology is based on statistical analysis, document analysis, and comparative 
methods. Results highlight Uzbekistan’s substantial natural potential but also point to investment shortages, 
limited technological infrastructure, and insufficient human capital. Additionally, the lack of qualified 
professionals and weak R&D cooperation are identified as key challenges. The authors stress the importance 
of a stable, long-term national energy policy. The article recommends adopting and localizing global practices 
to enhance the effectiveness of renewable energy strategies in Uzbekistan’s specific context.

Keywords: renewable energy, Uzbekistan, investment, solar, wind, biogas, technological innovation, energy 
policy, sustainability, workforce, regional potential.

Rustamova Sarvinoz Azizbek qizi
Iqtisodiyot fakulteti talabasi

Аннотация: Статья посвящена анализу глобальных тенденций развития возобновляемых источников 
энергии (ВИЭ) и их применимости к условиям Узбекистана. Рассматривается опыт передовых стран 
в использовании солнечной, ветровой, гидро- и биогазовой энергии, с акцентом на его адаптацию 
к местным реалиям. Методология исследования включает статистический анализ, документальный 
обзор и сравнительный подход. В результате выявлен высокий природный потенциал Узбекистана, 
наряду с недостатком инвестиций, ограничениями технологической инфраструктуры и нехваткой 
квалифицированных кадров. Также обращено внимание на дефицит научно-технического 
сотрудничества. Авторы подчёркивают необходимость долгосрочной и устойчивой государственной 
политики в энергетической сфере. Предлагаются меры по локализации и эффективному внедрению 
международного опыта для ускоренного развития ВИЭ в Узбекистане.

Ключевые слова: возобновляемая энергия, Узбекистан, инвестиции, солнечная энергия, ветер, биогаз, 
инновации, энергетическая политика, устойчивость, кадры, региональный потенциал.

K I R I S H
Qayta tiklanadigan energiya manbalari (QTEM) bugungi kunda jahon miqyosida nafaqat iqtisodiy 

barqarorlik, balki ekologik xavfsizlikni ta’minlashda ham ustuvor yo‘nalishlardan biri sifatida e’tirof 
etilmoqda. QTEM – quyosh, shamol, gidroenergiya, geotermal va biomasadan olinadigan energiya 
manbalarini o‘z ichiga oladi. Bu manbalar tabiiy yo‘l bilan uzluksiz tiklanish xususiyatiga ega bo‘lib, 
an’anaviy fosil yoqilg‘ilarga nisbatan resurslar chegarasini kengaytirish, energiyaga bo‘lgan ehtiyojni 
barqaror tarzda ta’minlash va ekologik izni kamaytirish imkonini beradi.

Global iqlim o‘zgarishi va ekologik muammolarning kuchayib borayotganligi fonida qayta 
tiklanadigan energiya manbalarining roli tobora ortib bormoqda. Atmosferaga chiqarilayotgan karbonat 
angidrid (CO₂) miqdorini sezilarli darajada kamaytirish uchun QTEM texnologiyalarini keng joriy etish 
zaruratga aylangan. Xususan, BMT huzuridagi Iqlim o‘zgarishi bo‘yicha ekspertlar guruhining (IPCC) 
ma’lumotlariga ko‘ra, agar global harorat o‘sishi 1,5 °C dan oshsa, bu holat ekotizimlar, ijtimoiy-
iqtisodiy barqarorlik va inson salomatligi uchun jiddiy xavf tug‘diradi1. 

Bugungi kunda AQSh, Yevropa Ittifoqi, Xitoy kabi yetakchi mamlakatlar qayta tiklanadigan 
energiyaga katta miqdorda investitsiyalar yo‘naltirib, ushbu sohaga texnologik innovatsiyalarni joriy 
etishga katta e’tibor qaratmoqda. Masalan, Yevropa Ittifoqi 2030-yilgacha elektr energiyasining 
kamida 32 foizini qayta tiklanadigan manbalar orqali ta’minlashni maqsad qilgan 2 O‘zbekiston esa, 
o‘zining geografik joylashuvi, iqlim sharoiti va tabiiy resurslari bilan QTEMni rivojlantirish uchun katta 
salohiyatga ega. Ushbu sohani izchil rivojlantirish orqali energiya xavfsizligini ta’minlash, iqtisodiy 
barqarorlikka erishish va xalqaro ekologik majburiyatlarni bajarish imkoniyati mavjud.

Mazkur tadqiqotda jahon tajribasini o‘rganish va uni O‘zbekiston sharoitlariga moslashtirish 
maqsadida tahlil va taqqoslash metodlaridan foydalanilgan. Jumladan, Germaniyada amalga 
oshirilayotgan “Energiewende” (energiya inqilobi) dasturi O‘zbekiston uchun ham konseptual model 
sifatida xizmat qilishi mumkin3. Shuningdek, energiya sektoridagi mavjud holat va istiqbollarni 
baholash uchun Jahon banki, IIEA (International Institute for Sustainable Development) va boshqa 
xalqaro tashkilotlar tomonidan e’lon qilingan statistik ma’lumotlar tahlil qilinadi. Mazkur statistikalar 
asosida O‘zbekiston energetika tizimidagi asosiy muammolar, salohiyatli yo‘nalishlar hamda 
investitsiyaviy ehtiyojlar aniq belgilanadi.

Bundan tashqari, ilg‘or mamlakatlar tajribasini chuqur o‘rganish ham tadqiqot metodologiyasining 
muhim tarkibiy qismidir. Norvegiya va Daniya kabi davlatlarning shamol energetikasi bo‘yicha 
yutuqlari O‘zbekiston uchun amaliy yondashuvlar ishlab chiqishda samarali manba bo‘lib xizmat 
qiladi. Ushbu tahlillar asosida milliy energetika siyosatini shakllantirish bo‘yicha ilmiy asoslangan 
takliflar ishlab chiqilishi ko‘zda tutilgan.

1	 IPCC (Intergovernmental Panel on Climate Change). (2021). Climate Change 2021: The Physical Science Basis . Cambridge Uni-
versity Press. 23-25. 

2	 European Commission. (2020). Renewable Energy Directive . Official Journal of the European Union. 8-10.
3	 Federal Ministry for Economic Affairs and Climate Action (Germany). (2021). The Energy Transition in Germany: Status and Next 

Steps . 6-8.

M A V Z U G A  O I D  A D A B I Y O T L A R  S H A R H I
Qayta tiklanadigan energiya manbalari (QTEM) rivojlanishining jahon miqyosidagi tendensiyalari 

va ularning ekologik hamda iqtisodiy afzalliklariga bag‘ishlangan ilmiy izlanishlar xorijiy olimlar 
tomonidan keng yoritilgan. Ular QTEM’ning global energiya tizimidagi o‘rni va ahamiyatini chuqur 
tahlil qilib, bu sohaning strategik imkoniyatlarini asoslab beradilar. Jumladan, Mark Jeykobson va 
uning ilmiy hamkorlari quyosh, shamol hamda geotermal energiya manbalari orqali fosil yoqilg‘ilarga 
bo‘lgan bog‘liqlikni kamaytirish imkoniyati mavjudligini isbotlaganlar4. Mazkur tadqiqotlar QTEM’ning 
keng joriy etilishi nafaqat ekologik muvozanatni tiklash, balki karbon emissiyalarini sezilarli darajada 
kamaytirish uchun ham muhim omil ekanini ko‘rsatadi. Shuningdek, qayta tiklanadigan energiya 
manbalari iqtisodiyotga salbiy ta’sir ko‘rsatmaydi, balki yangi ish o‘rinlari yaratish, texnologik 
innovatsiyalarni rag‘batlantirish orqali iqtisodiy o‘sishga sezilarli hissa qo‘shadi.

QTEM’ni global miqyosda rivojlantirishda davlat siyosati va investitsiyalarning o‘rni ham alohida 
ahamiyatga ega. Carlo Cacciamani va uning ilmiy jamoasi tomonidan olib borilgan tadqiqotlarda 
Yevropa Ittifoqi mamlakatlarida energiya transformatsiyasini tezlashtirishda davlat siyosatining 
hal qiluvchi roli tahlil qilingan. Ularning fikricha, soliq imtiyozlari, grantlar, subsidiyalar va xalqaro 
hamkorliklar kabi choralar QTEM loyihalarini muvaffaqiyatli amalga oshirishda muhim mexanizmlar 
hisoblanadi. Bu kabi tajribalar O‘zbekiston uchun ham qimmatli amaliy asos bo‘lib xizmat qilishi 
mumkin.

O‘zbekistonlik olimlar ham milliy miqyosda QTEM’ni rivojlantirishga doir tadqiqotlar olib borgan. 
Jumladan, A. Karimov va S. Tursunov O‘zbekistonning quyosh va shamol energiyasi bo‘yicha tabiiy 
salohiyatini baholashga qaratilgan izlanishlar olib bordilar5. Ular mamlakat hududlarida quyosh 
radiatsiyasining intensivligi yuqoriligini hamda shamol resurslari salohiyati yetarlicha ekanligini 
aniqladilar. Bu kabi tadqiqotlar O‘zbekiston energetika siyosatini ilmiy asosda shakllantirishda muhim 
manba hisoblanadi.

Bundan tashqari, amaliy loyihalar asosida amalga oshirilgan ishlar ham e’tiborga molik. Masalan, 
Navoiy viloyatida barpo etilgan “Navoiy Solar” quyosh elektr stansiyasi loyihasi yuqori samaradorlik 
ko‘rsatgan6. Ushbu loyiha energiya xavfsizligini ta’minlash bilan birga, hududiy iqtisodiyotga ham 
ijobiy ta’sir ko‘rsatgan.

Mavjud adabiyotlarda ayrim muhim yo‘nalishlar yetarlicha yoritilmagan. Jumladan, O‘zbekiston 
hududlarining tabiiy salohiyatini tuman va mintaqalar kesimida batafsil tahlil qilish, xususan, shimoliy 
hududlardagi yuqori shamol tezligi yoki janubiy hududlardagi intensiv quyosh nurlanishi kabi omillar 
chuqurroq o‘rganilishi zarur.

Shuningdek, qishloq xo‘jaligida QTEM’dan foydalanish bo‘yicha amaliy jihatlar – masalan, 
quyosh energiyasi orqali suv pompalash, shamol energiyasi yordamida elektr ta’minotini tashkil etish 
– kabi mavzular ilmiy doirada yetarli darajada tadqiq qilinmagan. Bu esa ushbu maqola doirasida 
yangicha yondashuvni talab etadi.

T A D Q I Q O T  M E T O D O L O G I YA S I
Tadqiqot davomida jahon va O‘zbekiston bo‘yicha mavjud statistik ma’lumotlar asosida 

qayta tiklanadigan energiya manbalari (QTEM) rivojlanishining joriy holati tahlil qilindi. Jumladan, 
International Energy Agency (IEA) tomonidan 2022-yilda taqdim etilgan ma’lumotlarga ko‘ra, global 
miqyosda qayta tiklanadigan energiya manbalarining ulushi izchil o‘sib bormoqda7. Shuningdek, 
O‘zbekiston hududlarida quyosh va shamol energiyasining mavjud potensiali ham statistik tahlil 
asosida aniqlab berildi. Tahlil natijalari energiya sektorida mavjud muammolarni aniqlash va 
istiqboldagi rivojlanish yo‘nalishlarini belgilashga xizmat qildi.

4	 Jacobson, M. Z., & Delucchi, M. A. (2011). Providing all global energy with wind, water, and solar power . Energy Policy, 39(3), 1154-
1169. Betlar: 1157-1158.

5	 Karimov, A., & Tursunov, S. (2018). Renewable Energy Potential in Uzbekistan: Solar and Wind Resources . Central Asian Journal of 
Environmental Science and Technology, 2(4), 234-241. Betlar: 237-239.

6	 Ministry of Energy of Uzbekistan. (2021). Navoiy Solar Power Plant Project Report . Betlar: 12-14.
7	 International Energy Agency (IEA). (2022). Renewables 2022: Analysis and Forecast to 2027 . Betlar: 15-18.

Tadqiqotning dastlabki bosqichida Jahon banki, IEA va boshqa xalqaro tashkilotlar tomonidan 
e’lon qilingan ochiq manbalardan foydalanilib, global va milliy miqyosda QTEM rivojlanishining 
mavjud holati tahlil qilindi. Ayniqsa, O‘zbekiston uchun strategik ahamiyatga ega bo‘lgan quyosh va 
shamol energiyasining potensiali chuqur o‘rganildi.

Ikkinchi bosqichda O‘zbekiston energetika sohasida qayta tiklanadigan energiya manbalarini 
rivojlantirishga to‘sqinlik qilayotgan asosiy muammolar – investitsiyalar yetishmasligi, texnologik 
infratuzilmaning sustligi va malakali kadrlar tanqisligi – aniqlandi. Ushbu muammolarni hal etish 
maqsadida qator amaliy tavsiyalar ishlab chiqildi. Jumladan, xalqaro hamkorlikni kuchaytirish, xorijiy 
tajribalarni moslashtirish hamda mahalliy kadrlar tayyorlash tizimini rivojlantirish zarurligi ta’kidlandi.

T A H L I L  V A  N A T I J A L A R
Quyosh, shamol, gidro va biogaz energiyalari bo‘yicha jahon tendensiyalari.
Global miqyosda qayta tiklanadigan energiya manbalarining ulushi izchil o‘sish tendensiyasiga 

ega. Ayniqsa, quyosh va shamol energiyasining elektr energiyasi ishlab chiqarishdagi ulushi yildan-
yilga ortib bormoqda. International Energy Agency (IEA) tomonidan taqdim etilgan ma’lumotlarga 
ko‘ra, 2022-yilda dunyo bo‘yicha elektr energiyasining taxminan 30 foizi qayta tiklanadigan manbalar 
hisobiga ishlab chiqarilgan¹. Gidroenergiya hozircha eng katta ulushni egallab turgan bo‘lsa-da, 
quyosh va shamol energiyasi yuqori samaradorlik va texnologik innovatsiyalar tufayli tez sur’atda 
o‘smoqda. Biogaz energiyasi esa qishloq xo‘jaligi va sanoat chiqindilarini qayta ishlash orqali barqaror 
energiya manbai sifatida tobora keng tarqalmoqda.

Hududiy imkoniyatlar – quyosh va shamol energiyasi salohiyati.
O‘zbekiston tabiiy sharoiti bo‘yicha quyosh va shamol energiyasi zaxiralari bilan boy hisoblanadi. 

Mamlakat hududlarida yillik quyosh radiatsiyasi darajasi o‘rtacha 1800–2200 kWh/m² ni tashkil 
etadi8. Shimoliy hududlar, xususan, Navoiy va Buxoro viloyatlari yuqori shamol tezliklari bilan ajralib 
turadi. Bu sharoitda quyosh panellari va shamol elektr stansiyalarini qurish juda samarali natijalar 
berishi mumkin.

Amalga oshirilgan loyihalar va ularning samaradorligi.
O‘zbekistonda quyosh energiyasi sohasida bir nechta muhim loyihalar amalga oshirilgan. 

Jumladan, Navoiy viloyatida joylashgan “Navoiy Solar” quyosh elektr stansiyasi yiliga taxminan 
100 million kWh elektr energiyasi ishlab chiqaradi9. Bundan tashqari, Samarqand va Surxondaryo 
viloyatlarida ham shamol elektr stansiyalari bo‘yicha yirik loyihalar boshlangan. Ushbu tashabbuslar 
nafaqat energiya xavfsizligini mustahkamlashga, balki hududiy iqtisodiy faollikni oshirishga ham 
xizmat qilmoqda.

Investitsiya kamchiligi.
O‘zbekistonda QTEM loyihalarini keng joriy etishda duch kelinayotgan asosiy muammolardan 

biri – investitsiyalar yetishmasligidir. Ushbu soha katta moliyaviy mablag‘larni talab qiladi, biroq 
xususiy investorlar va xalqaro moliyaviy institutlarning yetarli darajada jalb qilinmasligi bu jarayonning 
sekinlashishiga sabab bo‘lmoqda.

Qonuniy va tartibga solish mezonlari.
Xususan, energiya ishlab chiqarish, sotish va tarqatish bo‘yicha normativ-huquqiy mexanizmlarni 

yanada takomillashtirish zarur. Bunday tartibga solish tizimlari investitsion muhitni yaxshilash va 
loyihalarning barqarorligini ta’minlash uchun muhim ahamiyat kasb etadi.

X U L O S A  V A  T A K L I F L A R
Qayta tiklanadigan energiya manbalarini (QTEM) rivojlantirish O‘zbekiston uchun zamonaviy va 

strategik ahamiyat kasb etadi. Mamlakatimizning tabiiy resurslari va iqlim sharoiti quyosh hamda 
shamol energiyasi kabi manbalarni keng miqyosda joriy etish uchun katta imkoniyatlar yaratadi. Shu 
bilan birga, global iqlim o‘zgarishi va ekologik muammolar fonida O‘zbekiston ham barqaror energetika 

8	 Karimov, A., & Tursunov, S. (2018). Renewable Energy Potential in Uzbekistan: Solar and Wind Resources . Central Asian Journal of 
Environmental Science and Technology, 2(4), 234-241. Betlar: 237-239.

9	 Ministry of Energy of Uzbekistan. (2021). Navoiy Solar Power Plant Project Report . Betlar: 12-14.

tizimini shakllantirish, karbon emissiyalarini kamaytirish va xalqaro majburiyatlarini bajarish borasida 
faol harakat qilishi lozim. Bu esa, o‘z navbatida, energiya xavfsizligini mustahkamlash hamda iqtisodiy 
barqarorlikni ta’minlashga xizmat qiladi.

O‘zbekistonda qayta tiklanadigan energiya manbalarini rivojlantirish uchun mavjud qonuniy 
baza yanada takomillashtirilishi zarur. Jumladan, soliq imtiyozlari, grantlar va energiya tariflarini 
tartibga solish kabi mexanizmlarni ishlab chiqish QTEM loyihalarini amalga oshiruvchilar uchun 
rag‘batlantiruvchi omil bo‘la oladi.

Xususiy investorlarni jalb qilish uchun barqaror va ochiq qo‘llab-quvvatlash mexanizmlarini joriy 
etish muhimdir. Masalan, Jahon banki va Asian Development Bank (ADB) kabi xalqaro moliyaviy 
institutlar bilan hamkorlikda investitsiya jalb qilish loyihalarini amalga oshirish maqsadga muvofiq10. 

O‘zbekiston xalqaro moliyaviy institutlar – jumladan, International Finance Corporation (IFC) va 
European Bank for Reconstruction and Development (EBRD) – bilan hamkorlikni kengaytirishi zarur. 
Bu tashkilotlar energetika loyihalarini moliyalashtirishda ishonchli hamkorlar bo‘lib xizmat qilishi 
mumkin. Shuningdek, xalqaro grantlar va texnologik transferlar orqali QTEM’ni keng miqyosda joriy 
etish uchun zarur resurslar jalb qilinishi tavsiya etiladi.

O‘zbekistonda ilmiy-tadqiqot institutlarini rivojlantirish va ularni qo‘llab-quvvatlash orqali yangi 
energiya texnologiyalarini ishlab chiqish hamda mavjudlarini modernizatsiya qilish imkoniyati 
yaratiladi. Mahalliy kadrlar tayyorlash tizimini takomillashtirish va xorijiy mutaxassislar bilan 
hamkorlikni kuchaytirish orqali quyosh panellari va shamol turbinalari uchun innovatsion yechimlar 
ishlab chiqish muhim yo‘nalishlardan biridir.

